
Il-Qorti:- 

 

Rat ir-rikors ipprezentat fir-registru ta’ din il-Qorti nhar it-28 ta’ April 

2015 fejn l-atturi talbu lill-Qorti tikkundanna lill- konvenut ihallashom 

s-somma ta’ hamest elef, mitejn u erbgha u ghoxrin Euro (€5,224) 

rapprezentanti kontijiet tad-dawl u ilma pagabbli lill-ARMS u gravanti 

l-fond illi l-intimat kien jikri minghand ir-rikorrenti, ossija 24, Kantina 

Sant Angelo, Triq Papa Alessandru VII, Birgu. 

 

Bl-ispejjez kif deskritti fl-avviz, inkluz dawk ta’ l-ittra ufficjali 949/14 

u 351/15 u bl-imghax sad-data tal-pagament effettiv kontra l-intimat li 

huwa ingunt in subizzjoni. 

 

Rat illi l-avviz ghas-smigh tal kawza u l-Avviz propjru gew notifikati 

permezz tal-pubblikazzjoni u affissjoni u dana billi, fis-16 ta’ Gunju 



2015, saret l-affissjoni gewwa l-Kunsill Lokali Birkirkara u l-Ghassa 

ta’ Birkirkara u l-indirizz ta’ l-intimat Birkirkara (fol 10 tergo), saret 

il-pubblikazzjoni fil-Gazzetta tal-Gvern fit-23 ta’ Gunju 2015 (fol 7) u 

fil-Malta Independent fis 7 ta’ Lulju 2015 (fol 14). 

 

Illi fis-seduta tal-5 ta’ Ottubru 2015 l-atturi pprezentaw kapitolu fil-

konfront tal- konvenut (fol 33). 

 

Rat illi fis-seduta ta’ llum 8 ta’ Ottubru 2015 il-konvenut gie imsejjha 

izda ma deherx, la biex jikkontesta t-talba attrici u lanqas biex 

jirrispondi ghad-domandi in subizzjoni. 

 

Ghaldaqstant il-Qorti wara li semghet lill-avukat difensur tas-socjeta’ 

attrici tghid li d-debitu ghadu dovut issib li t-talba tal-istess socjeta’ 

attrici tirrizulta gustifikata w timmerita konferma. 

 

Il-Qorti ghalhekk qieghda tilqa’ t-talba attrici w tikkundanna lis-

socjeta konvenuta thallas lis-socjeta’ attrici s-somma ta’ hamest 

elef, mitejn u erbgha u ghoxrin Euro (€5,224)  ghar-ragunijiet kif 

ahjar deskritt fl-avviz. 

 

Bl-imghax mid-data tas-sentenza sad-data tal-pagament effettiv u 

bl-ispejjez kontra l-konvenut kif mitluba. 

